
Senad Šepić, prof. historije - Magistarski rad
Fakultet/Akademija PRAVNI FAKULTET

Tip Rada Magistarski rad

Kandidat, zvanje Senad Šepić, prof. historije

Naziv Teme Državno – pravni položaj Bosne i Hercegovine od 1918 do 1921 godine

Rezime/Abstract

Po okončanju Prvog svjetskog rata Bosna i Hercegovina se našla na vjetrometini veoma dinamičnih političkih procesa koji
su uvjetovali da u veoma kratkom vremenu promjeni više državno-pravnih sistema. Tako, pored nestajuće Austro-ugarske
carevine, BiH se našla u sastavu Države Slovenaca, Hrvata i Srba, a poslije Prvodecembarskog akta 1918. godine postala
sastavni dio Kraljevine Srba, Hrvata i Slovenaca. Period koji nastupa, poslije čina „ujedinjenja“ predstavlja klasičan
provizorij (prijelazni period), jer do formiranja ustavne monarhije prošlo je više od dvije godine. Tek donošenjem
Vidovdanskog ustava 28. juna 1918. godine okončava se proces državno-pravnih kalkulacija čiji konačan ishod jeste
pobjeda centralističkih i monarhističkih snaga. U međuvremenu Bosna i Hercegovina izložena je snažnim elementima
disciplinovanja, tj. provođenja mjera koje su išle u pravcu zaplašivanja nesrpskog stanovništva te radiklanim ekonomskim
mjerama na uštrb velikog dijela njenog stanovništva. Njene tadašnje političke elite su bile na margini najznačajnijih
događanja tog vremena. Političko djelovanje iz susjedstva pogotovo iz Srbije imalo je izrazit utjecaj na politička dešavanja
na prostoru Bosne i Hercegovine. Bez obzira na sve navedene činjenice Bosna i Hercegovina je u periodu od 1918 do 1921.
godina očuvala vlastiti državno-pravni kontinuitet sa utemeljenjem u ustavno-pravnoj regulativi Kraljevine Srba, Hrvata i
Slovenaca, odnosno Sen-Zermenskim ugovorom u međunarodno-pravnim okvirima. Procesi koji su se odigravali u
navedenom vremeskom periodu nosili su u sebi veliki državni intevencionizam, zasnovan na vladinim uredbama i sličnim
podzakonskim aktima. Tako u normativnom dijelu propisa koje je donosila prvremena Vlada Kraljevine SHS i Privremeno
narodno predstavništvo BiH je često predmet zasebne pravne regulacije. Ti procesi su ostavili ogromnog traga u
demografskom, ekonomskom i socijalnom životu stanovnika Bosne i Hercegovine. Ipak, iako marioneta političkih
„potkusurivanja“ Bosna i Hercegovina u navedenom periodu zadržava vlastiti teritorij, svoje ime i naposlijetku i određene
elemente samostalnog poltičkog organizovanja, te u navedenom periodu kao vid elemenata vlastite državnosti ostala je da
djeluje Zemaljska vlada za Bosnu i Hercegovinu. Magistarski rad se sastoji od 188 stranica A4 formata, od čega se 180
stranica odnosi na glavni tekst, a preostalih 8 stranica na popis korištene literature. Prilikom njegove izrade korišten je
prored 1.5, sa standardnim “fontom” i veličinom slova. U toku istraživanja korišteni su neobjavljeni arhivski izvori, štampa,
potom objavljeni izvori, knjige, članci, te Internet izvori, ukupno 146 bibliografskih jedinica. Pri čemu su od posebnog
značaja primarna istraživanja na arhivskoj građi u Arhivu Bosne i Hercegovine (fondovi: Narodne vlade i Narodnog vijeća
SHS za Bosnu i Hercegovinu; Zemaljske vlade za Bosnu i Hercegovinu; Pokrajinske uprave za Bosnu i Hercegovinu, te fond
agrarne direkcije)

